
	1. ՀՀ Քաղաքաշինության կոմիտե 
	26.02.2020թ

	
	N 01/14.1/1548-2021

	1․  N2 և N3 հավելվածներում կատարել համապատասխան հղումներ` պատվիրատու հանդիսացող տարբեր մարմինների կողմից արդեն իսկ կառուցված և/կամ վերակառուցված (այդ թվում նախագծված) օբյեկտներին, կամ  նախատեսել նոր հավելված «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման ծրագրի շրջանակներում նախագծված, կառուցված և վերակառուցված օբյեկտների  ցանկ»    վերնագրով,



	Չի ընդունվել
ՀՀ կառավարության 2015 թվականի հուլիսի 23-ի N 797-Ն որոշման թիվ 2-րդ հավելվածով ներկայացված է ՀՀ սեյսմակայունության տեսակետից առավել վտանգավոր 435 դպրոցների ցանկը, իսկ 3-րդ հավելվածով ՀՀ սեյսմիկ անվտանգության բարելավման ծրագրի շրջանակներում կառուցվելիք կամ ամրացվելիք 46 դպրոցների ցանկը։  Հաշվի առնելով, որ ԱԶԲ-ի աջակցությամբ իրականացվող ծրագրի շրջանակներում  այս պահի դրությամբ ընթանում են աշխատանքներ դպրոցներում շինարարական, նախագծման, պետական և միջազգային փորձաքննության  և կառավարության որոշմամբ ծրագրի իրականացման  ընթացքում գտնվող շինարարության քանի տոկոսի, նախագծման փուլի և փորձաքննության  վերաբերյալ ներկայացումը գտնում ենք ոչ նպատակահարմար


	2․ N3 հավելվածի աղյուսակի  38-րդ կետում  նշված դպրոցի  մարզի անվանումը  վերանայել՝  համապատասխանեցնելով Նախագծի հիմնավորման մեջ նշված  «ՀՀ Արագածոտնի մարզի Հնաբերդի միջնակարգ դպրոց» անվանմանը,

	Ընդունվել է

	3․ ՀՀ տարածքային կառավարման և ենթակառուցվածքների նախարարի 2018թվականի հուլիսի 9-ի N 193-Ա հրամանով ստեղծված աշխատանքային խմբի ուսումնասիրությունների և քննարկումների արդյունքում ընտրված նոր դպրոցները դիտարկել որպես ցանկի համալրում, առանց բացառելու ցանկում արդեն իսկ ներառված  օբյեկտները: 

	Չի ընդունվել
Նախագծով նշված դպրոցները լրացվում են  ՀՀ կառավարության 2015 թվականի հուլիսի 23-ի N 797-Ն որոշման թիվ 2-րդ հավելվածում՝ որպես համալրում, իսկ որոշման թիվ 3-րդ հավելվածում քանի որ ԱԶԲ-ի աջակցությամբ իրականացվող ծրագրով նախատեսված է առաջնահերթ կարգով, սեյսմիկ տեսանկյունից  առավել խոցելի 46 դպրոցների կառուցում և վերակառուցում, այդ իսկ պատճառով հանձնաժողովի կողմից ընտրված դպրոցների փոխարեն ընդգրկվում են նշված դպրոցները։

	
	

	2. ՀՀ արտակարգ իրավիճակների նախարարության
	26.02.2020թ.

	
	N 01//915-2021

	Առաջարկություններ չկան 

	



	3. Հայաստանի տարածքային զարգացման հիմնադրամ 
	22.02.2020թ.

	
	N Ե/01/257-21

	Դիտողություններ և առաջարկություններ չկան
	

	5․ ՀՀ արդարադատության նախարարություն
	21.02.2020թ.

	
	N 01/27.0.01/7011-2021

	«Հայաստանի Հանրապետության կառավարության 2015 թվականի հուլիսի 23-ի N 797-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ նախագիծ) նախատեսվում է փոփոխություններ և լրացումներ կատարել Հայաստանի Հանրապետության կառավարության 2015 թվականի հուլիսի 23-ի N 797-Ն որոշման մեջ:
		Մինչդեռ, հարկ ենք համարում նշել, որ ինչպես Հայաստանի Հանրապետության կառավարության 2015 թվականի հուլիսի 23-ի N 797-Ն որոշման, այնպես էլ նախագծի նախաբանում բացակայում են նշված որոշումը ընդունելու իրավական հիմքը սահմանող լիազորող նորմերը: 
Այս առումով հարկ է նկատի ունենալ ՀՀ սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
Ելնելով վերոգրյալից՝ առաջարկում ենք Հայաստանի Հանրապետության կառավարության 2015 թվականի հուլիսի 23-ի N 797-Ն որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:

	Ընդունվել է

	Վերոգրյալից բացի հայտնում ենք, որ նախագծի նախաբանին հաջորդող պարբերությունն անհրաժեշտ է համարակալել, 1-ին կետի 6-րդ ենթակետից անհրաժեշտ է հանել «1-ին փուլ» բառերը, իսկ «կետում» բառն անհրաժեշտ է փոխարինել «տողում» բառով:

	Ընդունվել է

	 6. ՀՀ վարչապետի աշխատակազմի ֆինասնատնտեսագիտական վարչություն 
	16.04.2020թ.

	
	N  02/12.10/11230-2021

	[bookmark: _Hlk69817053]«Հայաստանի Հանրապետության կառավարության 2015 թվականի հուլիսի 23-ի թիվ 797-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով (այսուհետ՝ նախագիծ) առաջարկվում է Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագրում կատարել փոփոխություններ՝ այդ թվում նաև, ավելացնել որոշմամբ հաստատված ծրագրի բյուջեն 5.0 մլն ԱՄն դոլարով՝ 617.0 մլն ԱՄՆ դոլարի փոխարեն սահմանելով 622.0 մլն ԱՄՆ դոլար, սակայն, համաձայն նախագծի հիմնավորման՝ «նախագծի ընդունման կապակցությամբ Հայաստանի Հանրապետության պետական բյուջեում ավելացումներ և նվազեցումներ չեն նախատեսվում»։ Հաշվի առնելով վերոգրյալը անհրաժեշտ է հստակեցնել լրացուցիչ 5 մլն ԱՄՆ դոլար գումարի ֆինանսավորման աղբյուրը:

























Միաժամանակ առաջարկում ենք լրամշակել նախագծի հիմնավորումը, մասնավորապես.
1. «1. անհրաժեշտությունը» բաժնի 2-րդ պարբերությունը հանել,
1. անդրադարձ կատարել ծրագրի բյուջեի, շահառուների և օբյեկտենրի թվի ավելացմանը:

	Չի ընդունվել։
[bookmark: _Hlk69818834]Որոշման նախագծով նախատեսվում է հստակեցնել ու հաստատել    ՀՀ կառավարության 2015 թվականի հուլիսի 23-ի թիվ 797-Ն որոշման 3-րդ հավելվածով հաստատված հանրապետությունում սեյսմիկ անվտանգության բարելավման ծրագրի շրջանակներում կառուցվելիք կամ ամրացվելիք թվով 46  դպրոցների ցանկը, որն իրականացվում է  ՀՀ կառավարության և Ասիական զարգացման բանկի  միջև կնքված վարկային պայմանագրի հիման վրա՝ 2015-2024 թվականներին։ Ծրագրի բյուջեն՝ 107 մլն ԱՄՆ դոլար, որից բանկի վարկային միջոցները կազմում են 88,5 մլն դոլար, փոփոխության չի ենթարկվում, ինչպես նաև փոփոխության չի ենթարկվում դպրոցների քանակը՝ 46 և նախատեսված ու հաստատված  ֆինանսական միջոցների չափը։  
Միաժամանակ, որոշման 2-րդ հավելվածով հաստատված  հանրապետությունում սեյսմակայունության տեսակետից առավել վտանգավոր դպրոցների ցանկում /շուրջ 435/ ներառված չէին այս  6 տարիների ընթացքում սեյսմիկ տեսնակյունից առավել խոցելի դարձած ՀՀ Արագածոտնի մարզի Հնաբերդ և Արմավիրի  մարզի Մրգաշատի դպրոցները, և վերջիններիս ներառման արդյունքով փոփոխովում է նաև արդեն իսկ 437 դպրոցների ցուցանիշները՝ աշակերտ, բնակչություն և այլն։   
Քանի որ, բացի ԱԶԲ-ի աջակցությամբ իրականացվող ծրագրի շրջանկաներում ընդգրկված 46 դպրոցների  համար առկա է միջազգային պայմանագիր և ՀՀ պետբյուջեի համապատասխան համաֆինանսավորում, մնացած 291 դպրոցների վերակառուցման,  կառուցման համար դեռևս ոչ մի նախադրյալ չկա, հետևաբար հստակ չէ նաև դրանց ֆինասնավորման աղբյուրը՝  ինչը հնարավոր է լինի նաև բարերարների կողմից, կամ այլ դոնոր կազմակերպությունների կողմից, այդ իսկ պատճառով տեղեկանքում նշվել է, որ ՀՀ պետական բյուջեում  ավելացումներ և նվազեցումներ չեն նախատեսվում։  

Ընդունվել է։

Ընդունվել է։




